
ᑐᓐᓂᖅᑯᑕᖅ 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᒫᑦᓯ 2014 
 
ᐃᒪᐃᑦᑐᒧᑦ 
 
ᑐᓴᐅᒪᔾᔪᑎᒃᓴᖅ: X       ᐃᓱᒪᓕᐅᕈᑎ:   
 
ᐱᔾᔪᑕᖅ:  ᐃᒪᕐᒥᑕᐅᓕᕆᔨᒃᑯᑦ/ᑕᕆᐅᕐᒥᐅᑕᓕᕆᔨᒃᑐᑯᑦ ᑲᓇᑕᒥ - ᐱᓕᕆᐊᖏᓐᓄᑦ ᑐᓴᖅᑎᑦᑎᒋᐊᕈᑎ. 
 
ᑐᓴᒐᒃᓴᐃᑦ:  
 
ᐱᑕᒃᓴᑦ ᑲᒪᒋᔭᐅᓂᖏᑦ  
ᑕᕆᐅᕐᒥᐅᑕᐃᑦ: 
ᑐᒑᓕᖕᓂ ᕿᓚᒐᕐᓇᐅᑉ ᑭᖑᓂᐊᓂ ᐅᑎᒧᑦ ᑕᑯᒋᐊᕐᓂᖅ ᐊᑐᓂ ᐊᕕᒃᑐᖅᓯᒪᔪᓂ ᐆᒪᔪᓕᕆᓂᕐᒧᑦ 
ᑲᑎᒪᔨᖃᕐᕕᐅᔪᓂ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᖏᓐᓄᑦ ᐱᔭᕇᖅᑕᐅᓚᐅᖅᐳᖅ 2013 ᐅᑭᐊᒃᓵᖓᓐᓂ.  
ᐃᒪᕐᒥᐅᑕᓕᕆᔨᒃᑯᑦ/ᑕᕆᐅᕐᒥᐅᑕᓕᕆᔨᒃᑯᑦ (DFO) ᐱᓕᕆᔨᖏᑦ ᑲᑐᔾᔨᓪᓗᑎᒃ 
ᐊᐅᓚᑦᑎᖃᑎᖃᖅᑎᓪᓗᒋᑦ ᐅᑎᕐᕕᖃᓚᐅᖅᐳᑦ ᐊᑐᓕᖁᔭᐅᔪᔾᔪᑕᐅᓚᐅᖅᑐᓂᒃ ᐊᑐᓂ 
ᑲᑎᒪᓂᐅᓚᐅᖅᑐᓂ. ᐱᔭᒃᓴᓕᒻᒪᕆᐅᕙᖕᒪᑕ ᐊᕐᕌᒍᖅ ᑕᐃᒪᐃᓕᕋᐃᖕᒪᑦ ᐃᒪᕐᒥᐅᑕᓕᕆᔨᑦᑎᓐᓄᑦ, 
ᓄᓇᓕᖕᓂ ᐆᒪᔪᓕᕆᔨᑦ ᑲᑐᔾᔨᖃᑎᒌᕆᔭᖏᓐᓂ ᐱᓕᕆᖃᑎᖃᖅᐸᓪᓕᐊᖕᒪᑦ ᓱᓕ 
ᑕᒻᒪᖅᑕᖅᓯᒪᖏᒃᑲᓗᐊᕐᒪᖔᑕ ᐊᖑᓇᒃᑕᐅᔪᑦ/ᐱᑕᖅᑕᐅᔪᓄᑦ ᑲᑎᖅᓱᖅᑕᐅᓯᒪᔪᑦ 2013/14 ᑐᒑᓕᖕᓂ 
ᕿᓚᓗᒐᕋᓱᐊᕐᓇᐅᓚᐅᖅᑐᒥ. 
 
ᐃᖃᓗᐃᑦ/ᐃᖃᓗᒃᐲᑦ: 
2014ᒥ ᐃᖃᓪᓕᐊᕐᕕᒃᓴᐅᓂᖓ ᐅᑭᐅᒃᑯᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐱᒋᐊᕐᕕᒃᓴᒪᐅᑎᖃᕐᒪᑦ 
ᕕᑉᕗᐊᕆᐅᑉ ᐱᓇᓱᐊᕈᓯᖓᑕ ᐊᐃᑉᐱᖃᑦ. ᕕᑉᕗᐊᕆᒧᑦ ᐃᑳᕋᑖᖅᑎᓪᓗᑕ ᓱᓕ ᑐᕙᑭᓗᐊᓚᐅᕐᒪᑦ 
ᐊᐳᑎᖃᑦᑎᐊᒐᓛᒐᓂᓗ. ᐸᖕᓂᖅᑑᒥ ᐊᖑᓇᓱᒃᑐᓕᕆᔨᒃᑯᑦ ᐸᕐᓇᒃᓯᒪᔪᑦ ᑖᒃᑯᐊ ᐊᕐᕋᒍᒥ ᐅᖁᒪᐃᓐᓃᑦ 
ᐱᔭᐅᔪᓐᓇᖅᑐᑦ 2013/14 ᐃᖃᓗᒃᑕᐅᑎᒋᔪᓐᓇᖅᑐᑦ ᐊᖑᓇᓱᒃᑎᓄᑦ ᕕᑉᕗᐊᕆ 4, 2014-ᖑᓕᖅᐸᑦ.  
 
ᒥᑦᑎᒪᑕᓕᖕᒥ ᐆᒃᑐᕋᐅᑕᐅᔪᖅ ᓂᐅᕐᕈᑎᒃᓴᓄᑦ ᐃᖃᓪᓕᐊᕐᕕᖃᕈᓐᓇᕐᒪᖔᑕ ᐊᐅᔭᖅ ᐱᒋᐊᓚᐅᖅᑐᖅ 
ᐊᒡᒌᓯ 17, 2013 ᒫᓐᓇ ᐱᓕᕆᐅᑎᒃᓴᓂ ᑮᓇᐅᔭᖅᓯᐅᕐᒪᑕ ᓄᓇᕗᑦ ᒐᕙᒪᒃᑯᑦ (GN) 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᒍᑦ ᑕᐃᑰᓇ ᓄᓇᕗᒥ ᐱᕙᓪᓕᐊᑎᑦᑎᔾᔪᑎᒃᓴᓄᑦ 
ᑮᓇᐅᔭᖃᕈᑎᒃᑯᑦ. ᓵᓕ ᐃᓗᐊᕋᖅ ᕿᓄᕋᔾᔪᑎᓂᒃ ᑐᒃᓯᕋᖅᓯᒪᖕᒪᑦ ᖁᐊᒃᑯᕕᒃᑖᕈᑎᒃᓴᓂ 
ᐱᓕᕆᐅᑎᒃᓴᓂᒃᓗ, ᐆᒃᑐᕋᐅᑎᐅᑉ ᐊᐃᑉᐸᖓᓂ ᐱᒋᐊᕈᓐᓇᐅᑎᒃᓴᖏᓐᓄᑦ.  
 
ᐃᒡᓗᓕᖕᒥ ᓄᑖᖅ ᐃᖃᓗᐃᕈᑎᒃᓴᓂ ᐃᖃᓪᓕᐊᕐᕕᒃᓴᐅᖕᒪᖔᑦ ᑕᓯᕐᒥ ᐊᑎᖃᖏᑦᑐᒥ ᐃᒡᓗᓕᐅᑉ 
ᖃᓂᒋᔭᖓᓂ (ᓄᓇᖑᐊᒃᑯᑦ ᓇᓗᓇᐃᒃᑯᑕᖓ 69 º 25 ’N 83°09’ W) ᐱᒋᐊᕐᕕᒃᓴᓕᒃ ᒫᑦᓯ 17, 2014.  
ᐃᒡᓗᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᖃᑎᖃᖅᐳᑦ ᓄᓇᕗᑦ ᒐᕙᒪᒃᑯᓐᓂ ᐃᖃᓗᓕᕆᓂᕐᒧᑦ 
ᓇᑦᑎᓕᕆᓂᔨᒃᑯᑎᒍᑦ ᑕᐃᑰᓇ ᓄᓇᕗᒥ ᐅᔾᔨᖅᓱᕋᓱᐊᕈᑎᒃᓴᓄᑦ ᐸᕐᓇᐅᑎᒃᑰᖓᔪᒃᑯᑦ ᖁᓕᓪᓗᐊᓂᒃ 
ᐊᖑᓇᓱᒃᑎᓂᒃ ᐃᓕᓐᓂᐊᖅᑎᑦᑎᖁᓪᓗᒋᑦ ᖃᐅᔨᓴᐅᑎᒃᓴᓂ ᐲᔭᖃᑦᑕᕆᐊᓕᖕᓂ ᑲᑎᖅᓱᐃᓂᕐᒥᓗ 
ᐊᕐᕌᒍᒧᑦ ᓯᕗᓪᓕᖅᐹᒧᑦ ᑕᐃᑲᓂ ᑕᓯᕐᒥ ᐊᑎᖃᖏᑦᑐᒥ.  ᐃᓕᓴᖅᑕᐅᓂᖏᑦ ᐅᓪᓗᓄᑦ ᖁᓕᓄᑦ 
ᐃᓱᒪᒋᔭᐅᕗᖅ ᐃᓕᓯᒪᓕᖅᐸᑕᓗ ᑖᒃᑯᐊ ᐊᖑᓇᓱᒃᑏᑦ ᖃᐅᔨᒪᑦᑎᐊᓕᖁᔭᐅᕗᑦ ᖃᓄᖅ ᖃᐅᔨᓴᕈᑎᓄᑦ 
ᑲᑎᖅᓱᕆᐊᓕᖕᓂ ᐱᖃᑦᑕᖅᑐᒃᓴᐅᖕᒪᖔᑕ ᑐᑭᑖᕈᑎᒃᓴᖏᓐᓄᑦ ᐃᖃᓗᐃᕈᑎᒃᓴᐅᔪᓐᓇᕋᔭᕐᒪᖔᑕ 
ᐃᖃᓪᓕᐊᕐᕕᐅᔪᒥ ᑮᓇᐅᔭᓕᐅᕈᑎᒃᓴᓂ. 

ᖃᓕᕋᓖᑦ ᐊᒻᒪᓗ ᑭᖑᒃᐸᐃᑦ: 
ᐸᖕᓂᖅᑑᒥ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᑎᑦᓯᓛᕐᒪᑕ ᕕᑉᕗᐊᕆ 12, 2014, ᖃᓄᖅᑑᖅᑎᑦᑎᓗᑎᒃ 
ᖃᐅᔨᓴᕈᑎᒃᓴᓄᑦ ᐸᕐᓇᐅᑎᓂ ᑲᑎᖅᓱᐃᔭᕆᐊᖃᖅᑎᓪᓗᒋᑦ ᖃᐅᔨᓴᖅᑎᓄᑦ ᐅᑎᖅᑕᕐᕕᒃᓴᐅᒐᔭᖅᑐᓂ 
ᖃᓕᕋᓖᑦ ᓇᒧᖓᖅᑕᕐᓂᖏᓐᓄᑦ ᓇᑭᖔᐸᖕᒪᖔᑕᓗ ᐸᖕᓂᖅᑑᑉ ᖃᖏᖅᑐᐊᓗᐊᓂ. ᑕᒃᑯᐊ 
ᑲᑎᖅᓱᖅᑕᐅᔪᑦ ᖃᐅᔨᒪᔾᔪᑎᒃᓴᐃᑦ ᐃᑲᔪᕐᓂᐊᕐᒪᑕ ᖃᐅᔨᒪᔭᐅᕙᒌᖅᑐᓂ ᐃᓄᖕᓄᑦ ᐊᒻᒪᓗ ᐃᓅᓯᕐᒧᑦ-
ᑮᓇᐅᔭᓕᐅᕐᓂᕐᒧᓪᓗ ᐃᓱᒪᒋᔭᐅᖃᑦᑕᕆᐊᖃᖅᑐᓂᒃ ᐃᖅᑲᒋᔭᐅᖏᓐᓇᕆᐊᓕᓐᓂᓗ, ᐱᐅᓂᖅᐹᓂᒃ 
ᐊᑐᐃᓐᓇᖃᖁᓪᓗᒋᑦ ᖃᐅᔨᒪᔾᔪᑎᒃᓴᖏᓐᓂ ᑕᑯᔭᒃᓴᖏᓐᓂᓗ ᐃᓱᒪᒋᓪᓗᒍ ᐊᖑᓇᓱᒃᑐᓕᕆᔨᒃᑯᑦ 
ᓅᑦᑎᔪᒪᓂᖓ ᖃᓕᕋᓕᖕᓂᐊᕐᕕᐅᕙᑦᑐᑉ ᑭᒡᓕᖓ ᑕᐅᓄᖓᖓᓖᖁᓪᓗᒍ ᑲᖏᖅᑐᐊᓗᐊᑕ ᐹᖓᓐᓄᑦ. 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᑦ, ᐃᒪᕐᒥᑕᐅᓕᕆᔨᒃᑯᓐᓂᖔᖅᑐᑦ 
ᑕᕆᐅᕐᒥᐅᑕᓕᕆᔨᒃᑯᓐᓂ ᑭᒡᓕᓯᓂᐊᕐᓂᕐᒧᑦ ᐱᑕᒃᓴᓂᒃᓗ ᐊᐅᓚᑦᑎᔨᓂᖔᖅᓯᒪᔪᑦ, ᑕᕆᐅᒥ 
ᓇᒧᖓᖅᐸᓪᓕᐊᓂᕐᒧᑦ ᖃᐅᔨᓴᖅᑎᒥᒃ, ᓄᓇᕗᑦ ᒐᕙᒪᖓᓐᓂᖔᖅᑐᕐᓗ, ᖃᐅᔨᒪᒋᐊᕈᑎᒃᓴᓂᒃ 
ᑐᓴᐅᒪᔭᐅᒃᑲᓐᓂᕆᐊᓕᖕᓂᓪᓗ ᐅᖃᐅᓯᖃᕆᐊᖅᑐᖅᓯᒪᓛᖅᑐᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ ᖃᓄᕐᓗ 
ᐃᓱᒪᓕᐅᕈᑎᒋᔭᖓ ᐱᓯᒪᖕᒪᖔᑦ ᐅᓪᓗᒥᒧᑦ, ᖃᐅᔨᓴᕈᑕᐅᓯᒪᔪᓪᓗ ᐅᖃᐅᓯᐅᓗᑎᒃ. ᐱᔾᔪᑎᖓ 
ᑲᑎᒪᓂᐅᓂᐊᖅᑑᑉ ᐅᖃᖃᑎᒌᒍᑕᐅᖁᓪᓗᒍ ᐸᖕᓂᖅᑑᕐᒥᐅᓄᑦ ᐱᓕᕆᐅᑎᒃᓴᑦ, ᐊᑭᖏᓪᓗ ᐊᒻᒪ ᖃᖓᒧᑦ 
ᐃᓱᖃᕐᒪᖔᑕ ᖃᐅᔨᓴᕈᑎᑦ ᐊᔾᔨᒌᖏᑦᑐᑦ ᐊᑐᖅᑕᐅᔪᓐᓇᕋᔭᖅᑐᑦ. ᑕᒪᓐᓇ ᑲᑎᒪᓂᐅᓚᐅᖅᑎᓪᓗᒍ, 
ᐊᖑᓇᓱᒃᑐᓕᕆᔨᒃᑯᑦ ᑲᑎᓛᕆᕗᑦ ᑐᑭᓕᐅᓕᕐᓗᑎᒃᓗ ᓇᓪᓕᐊᓐᓂᒃ ᖃᐅᔨᓴᕈᑎᒥ ᐱᔪᒪᖕᒪᖔᑕ 
ᐃᑲᔪᖅᓱᕈᒪᔭᒥᓂᒃ.  
 
ᐱᓕᕆᔪᓐᓇᐅᑎ ᐸᖕᓂᖅᑑᑉ ᑲᖏᖅᑐᐊᓗᐊᓂ ᓯᑯᒃᑯᑦ ᖃᓕᕋᓕᓐᓂᐊᕈᓐᓇᐅᒻᒧᑦ ᑐᓂᔭᐅᓚᐅᕐᒪᑦ 
ᐸᖕᓂᖅᑑᒥ ᐊᖑᓇᓱᒃᑐᓕᕆᔨᖏᓐᓄᑦ ᔭᓐᓄᐊᓕ 9, 2014. ᖃᓕᕋᓕᓐᓂᐊᖅᑏᑦ 
ᐊᑐᐃᓐᓇᐅᓕᓚᐅᕐᑑᒍᓗᐊᑦ, ᑭᓯᐊᓂ ᐊᓄᕆᔪᕐᔪᐊᖑᔪᖕᒪᑦ ᐱᓇᓱᐊᕈᓯᒃᑲᓐᓂᐅᓚᐅᖅᑐᒥ ᓯᑯᐃᖅᑐᓂᓗ 
ᑕᐃᒫᒃ ᑭᖑᕙᕆᐊᕈᑎᒃᑲᓐᓂᐅᓕᓚᐅᖅᑐᖅ ᖃᓕᕋᓕᓐᓂᐊᕐᓂᖅ. ᐊᒻᒪᐃᓛᒃ ᕕᑉᕗᐊᕆ 1ᒥ, 
ᖃᓕᕋᓕᓐᓂᐊᖅᑐᖃᓚᐅᖏᓚᖅ ᓱᓕ. ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᖃᓕᕋᓖᕐᕕᐅᕙᑦᑐᑉ 
ᐃᖅᑲᓇᐃᔭᖅᑎᖏᑦ ᑲᑎᖃᑎᖃᓚᐅᖅᑐᑦ ᓯᑯᒃᑯᑦ ᖃᓕᕋᓕᓐᓂᐊᖅᑎᓂᒃ, ᑲᒻᐳᓚᓐᓴᐅᓐ 
ᐃᖃᓗᓕᕆᔨᖏᓐᓂ, ᐸᓐᓂᖅᑑᒥ ᐃᖃᓗᓕᕆᔨᓂ, ᐸᖕᓂᖅᑑᓪᓗ ᐊᖑᓇᓱᒃᑐᓕᕆᔨᒃᑯᖏᓐᓂ, ᐊᒻᒪᓗ 
ᐸᖕᓂᖅᑑᒥ ᐆᒪᔪᕐᓂᐊᖅᑎ/ᓄᓇᒥᐅᑕᓕᕆᔨ ᔭᓐᓂᐊᕆ 10-ᖑᑎᓪᓗᒍ ᐅᐸᓗᖓᐃᔭᖅᑕᐅᓪᓗᑎᒃ 
ᖃᓕᕋᓕᓐᓂᐊᕐᓂᐅᓂᐊᖅᑐᒧᑦ ᖃᓄᖅ ᐊᐅᓚᓂᖃᖑᓱᖕᒪᖔᑕ. ᑲᑎᒪᓂᖅ ᐅᐸᒃᑕᐅᑦᑎᐊᓚᐅᖅᑐᖅ 
ᖃᓕᕋᓖᖅᐸᑦᑐᓪᓗ ᐊᐱᖅᑯᑎᖃᐅᑦᑎᐊᓚᐅᖅᑐᑦ ᐅᖃᐅᓯᒃᓴᖃᐅᕈᓘᔭᖅᑐᑎᒃᓗ. 
 
2013ᒥ, 6402 t ᐅᖁᒪᐃᓐᓂᖃᖅᑐᒃ ᐊᑯᑭᑦᑐᑦ ᓇᑖᕐᓇᖏᑦ Greenland Halibut (Turbot) 
ᐱᔭᐅᓚᐅᖅᐳᑦ ᓄᓇᕗᑦ ᐃᒪᖁᑎᖏᓐᓂ ᑐᓐᓂᖅᓴᐅᑕᐅᓪᓗᑎᒃ NAFO Division 0A (Baffin Bay) 
ᐃᒪᖁᑎᖓᓂ. ᒪᓕᒃᑐᒍ ᐅᖁᒪᐃᓐᓂᐅᑉ ᐋᖅᑭᒋᐊᕈᑎᖓ, ᐅᖁᒪᐃᓐᓃᑦ 3t ᖄᖏᖅᓴᐅᑎᓂᑯᓄᑦ 
ᐃᓚᓕᐅᑎᔭᐅᓚᐅᖁᑦ ᐃᓛᒃᑰᖅᑐᑦ ᐊᕕᑦᑐᖅᓯᔪᑦ ᑎᒥᖁᑎᖏᓐᓄᑦ ᐊᕐᕌᒍᒧᑦ 2014. ᐃᒪᖁᑎᒥ 
ᑕᐃᒍᖅᑕᐅᔪᒥ NAFO Division 0B (Davis Strait), 3096 t ᐅᖁᒪᐃᓐᓂᐅᔪᑦ ᐊᑯᑭᑦᑐᑦ ᓇᑖᕐᓇᖏᑦ 
ᓄᓇᕗᒥᐅᓄᑦ ᐱᔭᐅᓚᐅᖁᑦ, ᖄᖏᐅᑎᓚᐅᖏᓚᓪᓗ ᑕᕝᕙᓂ. ᓄᓇᕗᑦ ᐃᓗᐊᓂ 
ᑐᓐᓂᖁᑕᐅᒃᑲᓐᓂᖃᑦᑕᖅᑐᑦ ᑖᒃᑯᓇᓂ ᖃᓕᕋᓕᓐᓂᐊᕐᕕᐅᕙᑦᑐᓂ ᐋᖅᑭᒃᑕᐅᓚᐅᕐᒪᑕ ᐅᑭᐅᓄᑦ 
ᐱᖓᓱᓄᑦ, 2014ᒥᓗ ᐊᕐᕌᒍᖅ ᐊᐃᑉᐱᕐᓂᐊᓕᕐᒪᑦ. ᑐᓐᓂᖁᑕᐅᒃᑲᓐᓂᕈᓐᓇᕐᓂᖓᓄᑦ ᑐᑦ 2014 
ᐅᖁᒪᐃᓐᓂᐅᔪᒧᑦ 1500t ᖃᓕᕋᓕᒃᑕᐅᒃᑲᓐᓂᕈᓐᓇᖅᑐᓄᑦ ᓄᓇᕗᑦ ᐃᒪᖁᑎᖓᓂ 0A. 
  
ᐃᒫᑎᒋᓪᓗᐊᕐᓗ 204 t ᑭᖑᒃᐸᐃᑦ Pandalus borealis shrimp ᐱᔭᐅᓚᐅᕆᕗᑦ ᕿᑭᖅᑖᓘᑉ 
ᐊᑯᑭᑦᑐᓪᓗ ᐃᑭᖓᑕ ᑲᓇᖕᓇᖓᓂ 63°W, ᓄᓇᕗᒥ ᑭᖑᒃᐸᖕᓂᐊᕈᓐᓇᐅᑎᑖᖅᓯᒪᔪᖁᑎᖏᓐᓄᑦ. 
ᑭᖑᒃᐸᖕᓂᐊᕐᕕᐅᔪᓐᓇᖅᑐᒥ ᑲᓇᖕᓇᖓᓂ 66°W (ᑐᔾᔮᑦ ᒥᒃᓯᖓᓂ), ᐅᖁᒪᐃᓐᓂᓪᓗᐊᓂᒃ 802 t of P. 
montagui shrimp ᐱᓚᐅᕆᕗᑦ ᓄᓇᕗᒥ ᐅᖁᒪᐃᓐᓂᕐᓂ ᑭᖑᒃᐸᖕᓂᐊᖅᑕᐅᔪᓐᓇᖅᑐᖁᑎᖏᓐᓂ; 
ᐅᖁᒪᐃᓐᓂᖅ ᑭᒡᓕᒋᔭᖓ 805t. ᑕᕝᕙᖓᑦ ᐅᖁᒪᐃᓐᓂᓪᓗᐊᓂᒃ 199 t of P. borealis shrimp  

ᑭᖑᒃᐸᖕᓂᐊᕐᓂᖃᓚᐅᖅᐳᑦ; ᐅᖁᒪᐃᓐᓂᖅᐹᕆᔭᐅᔪᓐᓇᖅᑐᖅ 200 t. ᐱᖓᖕᓇᖔᖓᓂᓗ 66°W 
(Hudson Strait), ᐅᖁᒪᐃᓐᓂᓪᓗᐊᓂᒃ 2428 t of P. montagui shrimp ᐱᓚᐅᕆᕗᑦ, ᐊᒻᒪᓗ 635 
t of P. borealis shrimp ᑭᖑᒃᐸᖕᓂᐊᖅᑐᖃᓚᐅᕆᕗᖅ; ᑭᒡᓕᒋᑎᑕᖅ 2500 t ᑕᕝᕙᖓᑦ 750 t 
ᑭᖑᒃᐸᖕᓂᐊᖅᑕᐅᓪᓗᑎᒃ ᓄᓇᕗᑦ ᐃᒪᖁᑎᖏᓐᓂ ᐊᒻᒪᓗ ᓄᓇᕕᒃ ᑭᖑᒃᐸᖕᓂᐊᖅᓄᑎᖏᓐᓄᑦ ᑕᐃᒫᒃ 
ᐊᑐᖅᑕᐅᓪᓗᓂ ᑲᑐᔾᔭᐅᔪᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᖕᒥ 
ᑕᕆᐅᕐᒥᐅᑕᓂᒃ ᐆᒪᔪᓕᕆᔨᒃᑯᖏᓐᓄᑦ (NMRWB) ᐊᑐᓕᖁᔨᓯᒪᓪᓗᑎᒃ ᐊᕐᕌᒍᓄᑦ ᐱᖓᓱᓄᑦ. ᑖᒃᑯᓂᖓ 
ᐱᓇᓱᒍᓐᓇᕐᕕᖃᕐᒪᑕ ᐊᐃᕆᓕ 1 – ᒫᑦᓯ 31ᒧᑦ; ᑭᓯᐊᓂᓕ, ᐱᓇᓱᐊᕐᕕᐅᓚᐅᖏᓚᖅ ᓄᕕᐱᕆ 2013-
ᒥᓂᑦ. ᓄᓇᕗᒥᖔᖅᑐᑦ ᐅᖁᒪᐃᓐᓃᑦ ᑐᓐᓂᖁᑕᐅᔪᓐᓇᖅᑐᑦ ᑲᓇᖕᓇᕐᒥ 66°W (ᑐᔾᔮᑦ ᖃᓂᒋᔭᖓᓂ) 
ᐊᒻᒪᓗ ᐱᖓᖕᓇᖓᓂ 66°W (Hᐊᑦᓴᓐ ᐃᑭᖓᓂ) ᐃᓱᒪᓕᐅᕈᑕᐅᓚᐅᖅᐳᑦ 2013 ᑭᓯᐊᓂ, 
ᑕᐃᒪᐃᓐᓂᖓᓄᑦ ᓄᑖᒥᒃ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᐳᑦ 2014ᒥ. 
 
ᐃᒪᕐᒥᐅᑕᓕᕆᔨᒃᑯᑦ/ᑕᕆᐅᕐᒥᐅᑕᓕᕆᔨᒃᑯᑦ (DFO) ᐱᓕᕆᖃᑎᖃᖅᐳᑦ ᓄᓇᕗᒥ ᐃᒪᕐᒥᑕᐅᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᓄᓇᕕᖕᒥ ᑕᕆᐅᕐᒥᐅᑕᓕᕆᓂᕐᒧᑦ ᐆᒪᔪᓕᕆᔨᖏᓐᓂᒃ, ᖃᓄᓪᓚᕆᒃ 
ᐱᓂᐊᕐᒪᖔᑕ ᐅᖃᐅᔾᔪᐃᓂᕐᒥ ᐃᓱᒪᓕᐅᕈᑎᓪᓗ ᑖᒃᑯᐊ ᑲᑎᒪᔨᐅᔪᑦ ᐅᖁᒪᐃᓐᓂᐅᔪᑦ ᐱᓪᓗᒋᑦ 
ᐃᖃᓗᒐᓱᒡᕕᐅᔪᓐᓇᖅᑐᑦ ᑲᓇᖕᓇᕐᒥ ᐱᖓᖕᓇᖓᓂᓗ ᖃᐅᔨᓴᕐᕕᐅᔪᓂ (ᑐᔾᔮᑦ ᒥᒃᓵᓂ ᐊᒻᒪᓗ ᕼᐊᑦᓴᓐ 
ᐃᑭᖓᓂ), ᐊᕐᕌᒍᖅ ᐊᑕᐅᓯᐅᖏᑦᑐᒥ ᑭᒡᓕᓯᓂᐊᕐᓂᖃᖅᑎᓪᓗᒋᑦ ᐊᐅᓚᑦᑎᓂᕐᒥᓗ 
ᐅᖃᐅᔾᔪᐃᖃᑦᑕᓂᐊᖅᑎᓪᓗᒋᑦ ᐃᒪᕐᒥᑕᐅᓕᕆᔨᒃᑯᑦ ᐊᖅᑭᒃᓯᒪᔭᖓᑎᒍᑦ. 
 
 
ᐊᑐᐃᓐᓇᕈᖅᑕᖅ:   ᐃᖃᓗᖕᓂ ᑎᑎᕋᕐᕕᒋᔭᒥ - ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 
 
ᐅᓪᓗᖓ:    ᕕᑉᕗᐊᕆ 3, 2014 


